Տեղեկանք
Տավուշի մարզի  հողային ֆոնդում 2012թ. հուլիսի 1-ից մինչև 2013թ.   հուլիսի 1-ը կատարված  ընթացիկ  փոփոխությունների վերաբերյալ
Մարզի վարչական տարածքը 2012 թվականի համեմատ փոփոխություն չի կրել և կազմում է ընդամենը 270399 հա:  

ՀՀ կառավարության կողմից սահմանված կարգի համաձայն, համայնքների ավագանիների  որոշումներով, գյուղատնտեսական նշանակության հողերից 4.33 հա  փոխադրվել է արդյունաբերության, ընդերքօգտագործման և այլ արտադրական օբյեկտների կատեգորիա /այդ թվում 1.17հա քաղաքացիների սեփականություն հանդիսացող վարելահողից` Խաշթառակ համայնքում և 3.16հա համայնքային սեփականության արոտից` Չինարի համայնքում/  և 0.26 հա էներգետիկայի, կապի, տրանսպորտի և կոմունալ ենթակառուցվածքների հողերից փոխադրվել է բնակավայրերի կատեգորիա: Նպատակային նշանակությունների այլ փոփոխություններ մարզի հողային ֆոնդում, 2012 թվականի տվյալների համեմատ, տեղի չեն ունեցել:

Այսպիսով, գյուղատնտեսական նշանակության հողերը 2013թ. դրությամբ կազմում են ընդամենը 110779.4 հա: 

Մարզի վարելահողերը պակասել են 1.17 հեկտարով և կազմում են ընդամենը 25605.7 հա: 

Բազմամյա տնկարկները փոփոխություն չեն կրել և կազմում են ընդամենը 1898.3 հա: Խոտհարքները ճշտումով ավելացել են 4 հեկտարով և կազմում են ընդամենը 9274.5հա: Արոտավայրերը պակասել են 7.2 հեկտարով և կազմում են  ընդամենը 63194.3 հեկտար: Գյուղատնտեսական նշանակության այլ հողատեսքերը փոփոխություն չեն կրել և կազմում են ընդամենը 10806.6հա:

Բնակավայրերի հողերը 2012թ. համեմատ ավելացել են ընդամենը 0.26 հեկտարով և այժմ կազմում են ընդամենը 9958.1 հա:  Արդյունաբերության, ընդերքօգտագործման և այլ արտադրական  նշանակության հողերը ավելացել են 4.33հեկտարով և կազմում են ընդամենը 1154.2 հա:    Էներգետիկայի, կապի, տրանսպորտի և կոմունալ ենթակառուցվածքների հողերը պակասել են 0.26 հեկտարով և կազմում են ընդամենը 520հա:

Հատուկ պահպանվող, հատուկ նշանակության, անտառային,  ջրային և պահուստային նպատակային նշանակության հողերը, 2012թ. տվյալների համեմատ, փոփոխություններ չեն կրել և կազմում են համապատասխանաբար 33019.6հա, 241.3հա, 113567.6հա, 1158.3հա և 0.4հա:

Քաղաքացիների սեփականության  հողերը ավելացել են 43.6 հեկտարով ի հաշիվ համայնքային սեփականության հողերի օտարումների, որից` 18.77հա գյուղատնտեսական նշանակության հողերի, 17.29հա բնակավայրերի հողերի, մնացածը` այլ արտադրական հողերի  և միաժամանակ պակասել են 5.73 հեկտարով, որից` 1.17հա անցել է իրավաբանական անձանց, իսկ մնացածը սեփականաշնորհումներից հրաժարվել են, որոնք անցել են համայնքային սեփականության հողերի շարքը: Այսպիսով, քաղաքացիների սեփականության հողերը 2012թ. տվյալների համեմատ ավելացել են ընդամենը 37.87 հա և այժմ կազմում են ընդամենը 30791.5 հա: 

Իրավաբանական անձանց սեփականության հողերը 2012թ. տվյալների համեմատ ավելացել են 4.19հեկտարով և կազմում են ընդամենը 418.7 հա:
Համայնքային սեփականության հողերը 2012թ. տվյալների համեմատ պակասել են 41.76 հեկտարով և այժմ կազմում են ընդամենը 43733.6 հա: 
Պետական սեփականության  հողերը 2012թ. տվյալների համեմատ պակասել են 0.3 հեկտարով` անցել իրավաբանական անձանց և այժմ կազմում են ընդամենը 195452.4 հա:
Մարզում ոռոգվող հողերը 2012թ. տվյալների համեմատ փոփոխություն չեն կրել և կազմում են ընդամենը 6404.6 հա: 
ՀՀ Տավուշի մարզի հողաշինարարության

 և հողօգտագործման բաժնի պետ`                                   Ա. Նազարյան














































